
                                                               Նախաբան 

 

Ուսումնական գործընթացի մշտական փոփոխումը, կատարելագործւմը և 

զարգացումը նպաստում է նրան, որ ժամանակակից մանկավարժների հանդեպ 

ներկայացվում են կատարելապես նոր պահանջներ և մասնագիտական գիտելիքներ և 

հմտություններ: Յուրաքանչյուր օր մանկավարժը բախվում է նոր փոփոխությունների, 

որոնք տեղի են ունենում ուսումնական տարածությունում: Նորովի են սահմանվում 

նաև ուսումնական գործընթացի հիմնական նպատակները և խնդիրները, հաշվի են 

առնվում պետական, սոցիալական և անձնային պահանջները և 

հետաքրքրությունները, շահերը: 

Այս պայմաններում մանկավարժը կանգնում է անհրաժեշտության դիմաց 

մշտապես կատարելագործելու իր առարկայական և ընդհանուր մանկավարժական 

գիտելիքները և հմտությունները: Անհրաժեշտություն է առաջանում դուրս գալ 

ստանդարտացված և ավանդական ուսուցման սահմաններից և կիրառել առավել լայն 

և ժամանակակից ուսուցման մեթոդներ, փնտրել մանկավարժական գործունեության 

կազմակերպման նոր ուղղիներ և եղանակներ: Իսկ դրա համար անհրաժեշտ է 

մշտապես գտնվել որոնողական իրավիճակում, հետազոտել մանկավարժության մեջ 

առկա ժամանակակից միտումները, կատարելագործել և հարստացնել սեփական 

գիտելիքները, հմտությունները և փորձը: 

Տվյալ հետազոտական աշխատանքի արդիականությունը կայանում է նրանում, 

որ ժամանակակից մանկավարժների առջև անհրաժեշտություն է կանգնել 

տիրապետել հետազոտական մշակույթին և խորացնել սեփական առարկայական 

գիտելիքները համապատասխան հետազոտական և ստեղծագործական 

գործունեության ընթացքում: Սա կապված է այն հանգամանքի հետ, որ 

հետազոտական մշակույթի յուրացումը կրթության ոլորտում զբաղված 

ժամանակակից մասնագետի անհրաժեշտ հատկություններից և պայմաններից մեկն է: 

Նորարարական կրթական հաստատությունում մանկավարժների հետազոտական 

գործունեությունը առանցքային ուղղություններից մեկն է, քանի որ այն էակապ 

ազդեցություն է թողնում մանկավարժի արժեքային-մասնագիտական կայացման և 

կատարելագործման վրա, հանդիսանում է նրա ինքնազարգացման և 

ինքնակատարելագործման միջոց:  

Այս հետազոտական աշխատանքի հիմնական նպատակն է ուսումնասիրել 

մանկավարժի հետազոտական գործունեության էությունը և ընթացակարգը, ինչպես 

նաև առաջարկել ժամանակակից միջոցնել մանկավարժի առարկայական 

գիտելիքների խորացման, ընդլայնման և կատարելագործման համար, ինչը թույլ կտա 

առավել արդյունավետ կազմակերպել ուսումնական և ուսուցանման 

գործունեությունը դպրոցում: 

Հետազոտական աշխատանքի ընթացքում առաջ են քաշվել հետևյալ 

խնդիրները. 

- Առանձնացնել մանկավարժի հետազոտական աշխատանքի փուլերը և 

հիմնական բնորոշ հատկությունները; 

- Առանձնացնել մանկավարժի հետազոտական աշխատանքի հիմնական 

եղանակները; 

- Առանձնացնել այն գործոնները, որոնք ազդում են մանկավարժի 

հետազոտական աշխատանքի կազմակերխման վրա; 

- Առաջարկել մանկավարժի հետազոտական աշխատանքի և գիտելիքների 

կատարելագործման նոր ուղղիներ և հնարավորություններ: 

Այսպիսով, հետազոտական և ստեղծագործական գործունեությունը 

ժամանակակից ուսումնական և մանկավարժական գործունեության անբաժան մասն 

է, որը թույլ է տալիս մանկավարժին կատարելագործել, խորացնել սեփական 

գիտելիքները իր առարկայի վերաբերյալ, փնտրել և ուսումնասիրել դպրոցում դրանց 

դասավանդման նոր մեթոդներ և եղանակներ, փորձարկել այս կամ այն 

դասավանդման մեթոդը որոշակի թեմայի առաջադրման ժամանակ՝ ուսումնական 

գործընթացը դարձնելով առավել արդյունավետ և հետաքրքիր ոչ միայն հենց 

մանկավարժի համար, այլև աշակերտների: 

Գրականության ակնարկ 

 

Կրթական համակարգի մոդերնիզացիան և այս համակարգում տեղի ունեցող 

նորարարությունները պահանջում են որակավորված մանկավարժների 

պատրաստում և վերապատրաստում, որոնք ազատ տիրապետում են իրենց 

մասնագիտությանը, ունեն խորը առարկայական գիտելիքներ և պատրաստ են 

իրականացնել հետազոտական գործունեություն: Այս տեսակետից առանձնացվում են 

որոշակի սոցիալ-մանկավարժական նախադրյալներ, որոնք պայմանավորում են 

հետազոտական գործունեություն իրականացնելու ընթացակարգի որակական 

փոփոխությունների անհրաժեշտությունը: Այդ նախադրյալներն են. 

- Հասարակական զարգացման տեմպերի զգալի արագացում; 

- Քաղաքական և սոցիալական ընտրության հնրարավորությունների ընդլայնում; 

- Տեղեկատվակատ տեխնոլոգիաների և հաղրդակցության նոր ձևերի լայն 

տարածում; 

- Տնտեսության աճի դինամիկություն, մրցակցության կտրուկ աճ, ոչ 

որակավորված գործունեության ոլորտների կրճատում; 

- Հոգեբանական-մանկավարժական գիտության կարգավիճակի բարձրացում, 

որպես բարձր որակի մասնագետների պատրաստման կարևոր գործոն 

[Маркарян Э.С. Теория культуры и современная наука / Э.С. Маркарян. – М. : 

Мысль, 1983, 12]: 

Առանձնացված հոգեբանական-մանկավարժական նախադրյալները պայմանավորում 

են անհրաժեշտությունը որակապես թարմացնել մանկավարժական գիտությունները, 

ինչպես նաև պայմաններ ստեղծել մանկավարժների համար ուսումնասիրել և 

յուրացնել ոչ միայն այդ փոփոխությունները և թարմացումները, այլև խորացնել և 

թարմացնել սեփական առարկայական գիտելիքները:  

 Ըստ Ա. Յ. Նայնի «հետազոտություն հասկացությունը սերտորեն կապված է 

ստեղծագործություն հասկացության հետ, քանի որ այս երկու կատեգորիաների 

բազմաթիվ հասկացություններ ոչ միայն հատվում են, այլև հիմնականում  համընկնում 

են միմյանց հետ» [Найн А.Я. Рефлексивное управление образовательным учреждением: 

теоретические основы: Монография / А.Я. Найн. – Шадринск : Изд-во ПО «Исеть», 1999, 

34]: 

Ըստ Տ.Ն.Տրետյակովայի, մանկավարժի հետազոտական գործունեությունը – 

նպատակաուղղված, պլանավորված գործունեություն է, որը ենթադրում է նոր 

տեղեկատվության ստացում, որն իր հերթին կարող է նոր հիմք ծառայել նոր 

արդյունքներ և նոր գիտելիքներ ստանալու համար [Третьякова Т.Н. Теоретические 

основы управления профессиональной подготовкой специалистов / Т.Н.Третьякова. – 

Челябинск : Изд-во ЮУрГУ, 2000, 87]:  

Միևնույն ժամանակ, եթե ստեղծագործականությունը հնարավոր չէ 

պատկերացնել առանց հետազոտական աշխատանքի, ապա միապաղաղ 

հետազոտությունը, որը չի ուղղեկցվում ստեղծագործական մոտեցմամբ, թույլ է տալիս 

պնդել, որ հետազոտական գործունեությունը ոչ միշտ է ստեղծագործական: 

Հետևաբար, ստեղծագործությունը և հետազոտությունը – երկու փոխկապակցված 

կատեգորիաներ են: 

Ստեղծագործական գործունեությունը, մի կողմից, իրավաչափ է դիտարկել, 

որպես հետազոտական կարողությունների և հմտությունների ձևավորման միջոց, իսկ 

մյուս կողմից՝ որպես ստեղծագործական գործունեության տեխնիկական կողմ: 

Հետազոտական գործունեության հմտությունների ձևավորման գործընթացի առավել 

էական բաղադրիչներն են ստեղծագործական մանկավարժական մտածողությունը, 

տրամաբանականի և ինտուիտիվի հարաբերակցումը, մանկավարժի անձի 

մեթադաբանական մշակոույթի մակարդակը: 

Մանկավարժի հետազոտական գործունեությունը – դա մի գործընթաց է, որն 

ուղղված է ստեղծագործական, հետազոտական խնդրի լուծմանը, որի լուծումը 

նախապես հայտնի չէ և ենթադրում է գիտական հետազոտության հիմնական փուլերի 

պահպանում: Այդ փուլերն են. 

1. Խնդրի առաջադրում; 

2. Տվյալ խնդրի շուրջ գրականության ուսումնասիրություն; 

3. Հետազոտության մեթոդաբանության յուրացում; 

4. Տվյալների հավաքագրում, դրա վերլուծություն; 

5. Եզրակացություններ տվյալ խնդրի լուծման շուրջ: 

Մանկավարժների հետազոտական և ստեղծագործական գործունեության 

նպատակները կարող են լինել. 

1. Առարկայական գիտելիքների կատարելագործում; 

2. Միջառարկայական կապերի մասին պատկերացումների ձևավորում; 

3. Մանկավարժների մտավոր և ստեղծագործական նախաձեռնության 

զարգացում՝ գիտական մտածելակերպի և ստեղծագործական մոտեցման 

ձևավորման միջոցավ; 

4. Նոր տեղեկատվական տեխնոլոգիաների և հաղորդակցման միջոցների 

յուրացում; 

5. Հետազոտական գործունեության մեջ ոչ միայն ուսուցիչների, այլև 

աշակերտների ներգրավման համար պայմանների ստեղծում; 

6. Պրակտիկ նշանակություն ունեցող հետազոտական նախագծերի մշակում և 

իրացում: 

Մանկավարժի ստեղծագործական մտածողությունն արտահայտվում է նրա 

կարողությն մեջ նախագծել և չափել մանկավարժական գործընթացը կոնկրետ 

իրավիճակի պայմաններում՝ հաշվի առնելով ուսումնառության նպատակները, 

օրինաչափությունները, միևնույն ժամանակ առաջարկելով սեփական 

գաղափարները, խնդրի տեսլականը, առաջադրված խնդիրների լուծման ուղղիները:  

Մանկավարժական հետազոտական խնդիրների լուծման ուղղիների ուսուցումը և 

վերլուծությունը ժամանակակից մանկավարժի ստեղծագործական մտածողության 

ձևավորման գլխավոր ուղղություններից մեկն է: Դա նշվում է նաև մի շարք 

հրապարակումներում:  

Ինչպես նշում է Լ. Կլինբերգը, մանկավարժական գործունեության մեջ հատուկ 

դերակատարություն ունի ինտուիցիան [Клинберг Л. Проблемы теории обучения / Л. 

Клинберг. – М. : Педагогика, 2004, 98]:  

Իրավիճակների բազմազանությունը և դրանց անկրկնելիությունը, մեծաթիվ 

գործոնները, որոնք ազդում եմ արդյունքի վրա, տեղեկատվության ոչ լիարժեքությունը 

և մոտավոր բնույթը հստակ հաշվարկները գրեթե անհնարին են դարձնում, և հաճախ 

ինտուիտիվ ենթադրությունները հաճախ առավել հստակ են լինում, քան 

տրամաբանական հաշվարկները: 

Սակայն, ինքնին ինտուիցիան չի կարող բավականաչափ լիարժեք կերպով 

ձևավորված լինել առանց վերլուծություններ, ընդհանրացումներ կատարելու 

ընդունակության: Շատ կարևոր է նաև ընտրություն կատարելու, սխալներն ուղղելու, 

ստացված արդյունքներին քննադատական գնահատական տալու կարողությունը:  

Այսպիսով, ստեղծագործական և հետազոտական գործունեությունները, 

սերտորեն փոխկապված լինելով միմյանց հետ, հանդիսանում են մանկավարժի 

առարկայական գիտելիքների խորացման հիմնական միջոցներից և եղանակներից 

մեկը, որը թույլ է տալիս ոչ միայն կատարելագործել սեփական գիտելիքները, այլ ձեռք 

բերել նոր տեղեկություններ, գիտելիքներ, խորացնել միջառարկայական կապերի 

մասին առկա գիտելիքները և պատկերացումները: Նաև հետազոտական 

գործունեությունը թույլ է տալիս մանկավարժին ձեռք բերել փորձնական և պրակտիկ 

հմտություններ առկա գիտելիքները մատուցելու, ուսումնական գործընթացը էլ ավելի 

արդյունավետ դարձնելու համար:  

Գործնական համատեքստ 

 

Մանկավարժական փորձ ունեցող և դպրոցում աշակերտներին առարկայական 

գիտելիքներ մատուցող ուսուցչի գործունեության ընթացքում շատ հաճախ է 

ստեղծվում այնպիսի իրավիճակ, երբ անհրաժեշտություն է զգացվում 

կատարելագործել իր գիտելիքները և մասնագիտական հմտությունները, ինչպես նաև 

փնտրել նոր դասավանդման ուղիներ, որոնց կիրառության պարագայում 

ուսումնական գործընթացը կդառնա առավել արդյունավետ:  

Նշված խնդրի ուսումնասիրությունը ցույց է տվել, որ գիտա-հետազոտական 

գործունեությունը, անկախ դրա բարդությունից և բազմակողմանիությունից, 

նպաստում է ոչ միայն մանկավարժի գիտա-հետազոտական, այլև ուրիշ 

մասնագիտական որակների զարգացմանը և կատարելագործմանը, ինչպիսիք են 

առարկայական գիտելիքները, մասնագիտական ինտուիցիան և կողմնորոշումը և այլն: 

Այսպես, օրինակ, հետազոտական և ստեղծագործական գործունեության ընթացքում 

մանկավարժի գիտելիքների հարստացումը և կատարելագործումը դասավանդվող 

առարկայի շրջանակներում իր ազդեցությունը կունենա այնպիսի որակի զարգացման 

վրա, ինչպիսին է տվյալ մանկավարժի առարկայական գիտելիքների հարստացումը, 

կենսական և մասնագիտական փորձի ձեռք բերումը: Մյուս կողմից, սեփական 

հետազոտական գործունեության ընթացքում մանկավարժի ստացված գիտելիքները 

դասավանդման նոր մեթոդների և մեթոդաբանությունների վերաբերյալ թույլ է տալիս 

զգալիորեն հարստացնել մանկավարժի մեթոդաբանական մշակույթը և առավել 

արդյունավետ դարձնել դպրոցում աշակերտներին առարկան դասավանդելու 

գործընթացը: 

Հետազոտական և ստեղծագործական գործունեության ազդեցությունը 

մանկավարժի առարկայական գիտելիքների և մասնագիտական հմտությունների 

զարգացման և կատարելագործման վրա կարող ենք ներկայացնել հետևյալ աղյուսակի 

միջոցով, որտեղ բերված են մանկավարժի որոշ մասնագիտական որակների ցանկը և 

հետազոտական գործունեության ազդեցությունը դրանց վրա (Աղյուսակ 1): 

Աղյուսակ 1. 

 

Մանկավարժի մասնագիտական 

որակներ 

Հետազոտական և ստեղծագործական 

գործունեության ազդեցությունը 

մասնագիտական որակների 

կատարելագործման վրա 

Առարկայական գիտելիքների 

առկայություն 

Դասավանդվող առարկայի շրջանակներում 

մանկավարժի գիտելիքների հարստացում 

տեսական հետազոտությունների ընթացքում: 

Մասնագիտական ինտուիցիա 

Մասնագիտական և կենսական փորձի 

հարստացում հետազոտական աշխատանքի 

ընթացքում: 

Մեթոդաբանական մշակույթ 

Դասավանդման մեթոդների և 

մեթոդաբանությունների մասին գիտելիքների 

հարստացում սեփական հետազոտությունների 

ընթացքում: 

Հետազոտական գիտելիքների և 

հմտությունների առկայություն 

Սեփական գիտելիքների և հմտությունների 

կատարելագործում հետազոտական 

գործունեության ընթացքում: 

Մանկավարժական ռեֆլեքսիա 

Ինքնազարգացում և ինքնակատարելագործում 

էմպիրիկ աշխատանքի իրականացման և դրա 

արդյունքների գնահատման ընթացքում: 

Աշխատասիրություն 

Ինքնադաստիարակում և զարգացում 

ինքնուրույն, բարդ կազմակերպված 

գործունեության ընթացքում: 

Ուսուցման արդյունավետ 

մեթոդների մասին գիտելիքների 

առկայություն 

Ուսումնական-դաստիարակչական 

աշխատանքի իրականացման և նոր միջոցների 

ոլորտում գիտելիքների հարստացում: 

Արժեքային կողմնորոշումներ 

Արժեքների ձեռք բերում և դրանց գիտակցում 

ինքնավերլուծության ընթացքում, ինչպես նաև 

համապատասխան հոգեբանական և 

մանկավարժական գրականության 

ուսումնասիրության ընթացքում: 

Գիտական գրականության հետ 

աշխատելու ընդունակություն 

Տեսական հետազոտության ընթացքում խնդրի 

վերլուծություն և բազմակողմանի 

ուսումնասիրություն: 

Ստեղծագործականություն, 

կրեատիվություն 

Ստեղծագործական ունակությունների 

զարգացում հետազոտական խնդիրների 

իրականացման ընթացքում: 

Նոր խնդիրներ լուծելու 

ունակություն 

Գիտական հայացքների և գիտելիքների 

կատարելագործում գիտկան խնդիրների 

լուծման ընթացքում: 

Բարձր ինքնագնահատական 

Սեփական մասնագիտական գնահատականի 

բարձրացում հետազոտական, 

ստեղծագործական գործունեության 

ընթացքում: 

Մասնագիտական 

հետաքրքրվածություն 

Մանկավարժական փորձի և գիտելիքների 

հարստացման ընթացքում մասնագիտական 

հետաքրքրվածության ձևավորում և 

զարգացում: 

Նոր փորձի բացահայտում 

Հետազոտական գործունեության ընթացքում 

նոր փորձի և գիտելիքների հայտնաբերում և 

յուրացում: 

Քննադատական մտածողություն 

Առավել սուր և դիպուկ մտքի զարգացում 

հետազոտական և վերլուծական 

գործունեության ընթացքում: 

Արդյունավետ հաղորդակցություն 

Հետազոտության գործունեության ընթացքում 

մանկավարժական հաղորդակցության մասին 

նոր գիտելիքների և հմտությունների 

բացահայտում և նոր փորձի յուրացում: 

 

 Ընդհանուր առմամբ իմ մանկավարժական փորձը ցույց է տալիս, որ ներկայումս 

հայաստանյան դպրոցներում տիրող իրավիճակը զգալիորեն փոխվել է, դպրցները 

առավել շատ ազատություն են ստացել իրենց գործունեության կազմակերպման 

հարցում, սկսել են ինքնուրույն մշակել զարգացման հայեցակարգեր և սեփական 

զարգացման ծրագրեր, նախագծել անհատական մանկավարժական համակարգեր, 

որոնք ուղղված են մանկավարժներին ուղղորդելու դեպի ինքնուրույն հետազոտական 

և ստեղծագործական աշխատանքները, առավել հարուստ և ոչ ավանդական 

գիտելիքներով հանդես գալը դպրոցում:  

Եվ հատկանշական է այն, որ այս բոլորը ոչ միայն համակարգային դպրոցի 

խնդիրն է, այլ նաև յուրաքանչյուր մանկավարժի խնդիրն է: Քանի որ այս պարագայում 

մանկավարժը ինքը պետք է հանդես գա որպես նախաձեռնող անձ և դրսևորի 

ստեղծագործական մոտեցումներ ոչ միայն իր առարկայի, այլև ընդհանուր 

ուսումնական գործընթացի հանդեպ: Իսկ այս ամենին մանկավարժը կարող է հասնել 

միայն այն պարագայում, եթե համակարգված կերպով զբաղվի 

ինքնակատարելագործմամբ և հետազոտական գործունեությամբ:  

Մի կողմից գիտական-հետազոտական գործունեությունը անհրաժեշտություն է 

դառձելմանկավարժական ոլորտում՝ սեփական կրփական ծրագրեր մշակելու համար, 

մյուս կողմից հենց այդ գործունեության միջոցով է իրականանում մանկավարժի 

որակավորման բարձրացումը, որն ապահովում  է կրթության բարձր մակարդակն 

ընդհանուր առմամբ: Այս իրավիճակը խթան է հանդիսանում ինչպես ընդհանուր 

դպրոցի, այնպես էլ մանկավարժական կոլեկտիվի համար՝ սովորել ինքնուրույն 

պլանավորել և իրականացնել մանկավարժական հետազոտություններ՝ այս 

համակարգում առկա խնդիրները և բացերը հասկանալու և լրացնելու համար:  

Հետազոտական և ստեղծագործական գործունեության իմ փորձը ցույց է տալիս, 

որ սա բավականին արդյունավետ միջոց է սեփական գիտելիքները զգալիորեն 

համալրելու, նոր հմտություններ և կարողություններ այս մեթոդը հանդիսանում է 

բավականին արդյունավետ միջոց ոչ միայն սեփական գիտելիքները համալրելու և 

հարստացնելու համար, այլև աշակերտներին նորովի ներկայանալու, դասվանդման 

առավել արդյուբավետ մեթոդներ կիրառելու համար: 

Այսպես, օրինակ, իմ մանկավարժական պրակտիկան այսօր մեծապես 

հիմնվում է տեղեկատվական տեխնոլոգիաների կիրառման վրա, որոնք թույլ են տալիս 

ինձ համալրել սեփական առարկայական գիտելիքները, ծանոթանալ ոլորտի 

նորարարություններին և նորամուծություններին, լրացնել իմ փորձարարության 

պաշարը մանկավարժության ոլորտում տարածում գտած նոր հնարքներով և 

դասավանդման միջոցներով:  

Ըստ իս, տեղեկատվական տեխնոլոգիաները նաև լայն հնարավորություններ են 

տալիս ժամանակակից մանկավարժներին առավել հարստացնել սեփական փորձը և 

գիտելիքների պաշարը, մասնակցել միջազգային քննարկումների, ծանոթանալ 

առաջատար փորձին և ոլորտի նորամուծություններին, դրանցից ընտրելով առավել 

արդիական տարբերակները հայաստանյան իրականության համար՝ տեղի կրթության 

համակարգը և յուրաքանչյուր մանկավարժի փորձը:   

Ժամանակակից մանկավարժը ոչ միայն հանդիսանում է մասնագիտական 

գիտելիքների և հմտությունների կրող, այլև փոխանցում է դրանք իր աշակերտներին՝ 

դրանով իսկ կատարելով իր հիմնական առաքելությունը: Նա պետք է կարողանա իր 

աշակերտներին սովորեցնել ինքնուրույն աշխատել, գիտելիքներ ձեռք բերել, 

գործնական հմտություններ յուրացնել, իսկ դրա համար նա պետք է պատրաստ լինի 

այդ ամենը կատարել նաև իր սեփական փորձի հիման վրա: 

                       Սեփական փորձառության ներկայացում 

Փոխադարձ դասալսումներ 

Դասարան-4 

Առարկա-մայրենի 

Թեմա- Առյուծն ու նապաստակը 

Նպատակը- Աշակերտների ակտիվությունը դասապրոցեսում 

                       Վերլուծելու կարողությունը  

                       Կիրառված մեթոդական հնարները 

Վերջնարդյունքը-աշակերտները ակտիվ էին, վերլուծական միտքը զարգացած է,  

կիրառվում էր համապատսխան հնարներ, որոնք նպաստում էր նյութի յուրացմանը:         

Դասի ուժեղ կողմերը-Հստակ պատկերացում ունեին ժողովրդական բանահյուսության 

նմուշների մասին: Զարգացած էր աշակերտների բանավոր խոսքը: ՈՒսուցիչը 

ուղղորդող ստեղծագործ հարցադրումներով նպաստեց դասապրոցեսում 

սովորողների ներգրավածությանը: Կարողանում էին օգտվել դասագրքից 

որոնողական աշխատանքներում:                                                                                             

Դասավանդման ժամանակ ուսուցիչը օգտագործեց  <<Բանավեճ >> մեթոդը՝ լեզվական 

գիտելիքները ամրակայելու համար:                                                                                                              

 

 

 

 

 

 

 

 

 

 

 

Դասարան-2 

Առարկա- Մայրենի 

Թեմա- Ոսկեծամիկ աշուն 

Նպատակ- Ծանոթանալ ուսուցչի աշխատանքային մեթոդներին 

Ուսուցչուհին ձևավորեց խմբեր, նախապես ընտրելով խորագրեր՝ <<Վաղ 

աշուն>>, <<Բերքառատ աշուն>>, <<Խայտաբղետ աշուն>>, <<Ուշ աշուն>>: 

Ուսուցիչը խմբերում կիրառեց թեմատիկ խմբերի ուսումնասիրության 

ժամանակ սովորած բառերը ու արտահայտությունները:                                                             

Կիրառեց համագործակցային ուսուցում, երեխաների փոխադարձ ստեղծագործական 

կարողությունները զարգացնելու համար:                                                                                             

Ուսուցիչը աշակերտներին ներգրավեց դասին խթանիչ հարցերի միջոցով: Ուսուցչի 

տված հարցերը, առաջադրանքները բխում էին դասի  թեմայից: Աշակերտները 

կարողանում էին հարցերի միջոցով տալ լիարժեք պատասխաններ, քանի որ դասին 

աշակերտները ակտիվ էին ու տեղեկացված:                                                                             

Կիրառված մեթոդներն էին՝ *Մտագրոհ 

                                       *Խմբային 

                                       *Համագործակցային 

 

                              Հետադարձ անելիքների ուղենշում 

Ուսումնական գործունեության մեջ հետազոտական մեթոդի կիրառումը համոզված 

եմ, որ կնպաստի ուսուցման բավանդակության նորացմանը և հիմք կդառնա 

ժամանակակից դպրոցին առաջադրվող պահանջների իրականացմանը: Քանի որ, 

հետազոտական աշխատանքի հմտության մշակումը տարրական օղակում բազմաթիվ 

հարցերի լուծման լավագույն նախապայման է, կիրականացնեմ այն իմ 

գործընկերների հետ միասին:                                     Լինելով գիտելիքներն ինքնուրույն 

ջանքերով մշակողի դերում, կլինեմ որոնող: 

 

 

 

Եզրակացություն 

Այսպիսով, կարող ենք անել հետևյալ եզրակացությունները: 

Ճիշտ կազմակերպված հետազոտական աշխատանք պարբերաբար 

անցկացնելով՝ մանկավարժը հնարավորություն է ստանում  

առավել  խորը  և  ճկուն  գիտելիքներ ձեռք բերել, հարստացնել գիտելիքների և 

մանկավարժական հմտությունների իր պաշարը: 

Հետազոտական, ստեղծագործական աշխատանքի կազմակերպումը 

նպաստում է ուսուցիչների ճանաչողանական և ստեղծագործական ունակությունների 

զարգացմանը, թույլ է տալիս մանկավարժներին լիովին և ամբողջովին ներգրավվել 

ուսումնական գործունեության մեջ: 

Հետազոտական  աշխատանքի  անցկացումն  ըստ  մանրամասն  մշակված 

մեթոդիկայի` արագացնում է մանկավարժի մոտ՝ գործնական կարողությունների և 

հմտությունների կատարելագործման գործընթացը, այն դարձնում է առավել 

արդյունավետ և նպատակային: 

Այս ամենից պարզ է դառնում, թե որքան մեծ նշանակություն ունի 

հետազոտական աշխատանքի կազմակերպումը ուսումնական գործընթացում:  

Սակայն, միևնույն ժամանակ հարկավոր է նշել, որ հետազոտական 

ախշատանքը պետք է ճիշտ և մանրամասն մշակված կերպով կազմակերպել՝ սպասելի 

արդյունքների հասնելու համար:  

Տվյալ հետազոտության աշխատանքում տեղ գտած փորձի հիման վրա կարելի է 

փաստել, որ հետազոտական, ստեղծագործական աշխատանքը հանդիսանում է 

բավականին արդյունավետ միջոց մանկավարժների որակավորման բարձրացման, 

փորձի հարստացման, և, ինչու ոչ, փրձի փոխանակման համար:  

